
				এই পাতাটির মুদ্রণ সংশোধন করা প্রয়োজন। 
*ዓ8 ংশ-পরিচয় ।
গ্রামে বহু চিকিৎসক এবং শুশ্রুষাকারী নিযুক্ত করিয়া বিনামূল্যে প্রতিগৃহে ঔষধ বিতরণ ও চিকিৎসা দ্বারা শত শত লোকের জীবন রক্ষা করিয়াছিলেন। পার্শ্ববৰ্ত্তী গ্রামসমূহে মহামারী উপস্থিত হইলে যথাসম্ভব ক্ষিপ্ৰতা সহকারে চিকিৎসক এবং শুশ্ৰষাকারী নিযুক্ত করিয়া অকাল মৃত্যুর হস্ত হইতে শত শত লোকের উদ্ধারসাধন করিয়া আসিতেছেন। ইহার সৌজন্যও অসামান্য। ইহার নিকটে অত্যন্ত সন্ত্রান্ত ব্যক্তি হইতে আরম্ভ করিয়া নিকৃষ্ট ক্ষুদ্রতম ব্যক্তি পৰ্য্যন্ত যে কোন প্ৰকার লোক আসুক না কেন, ইনি তাহদের যথাযোগ্য অভ্যর্থনা করিয়া তাহদের সহিত সহাস্যবিদনে যথোচিত আলাপ করিয়া থাকেন।
ইহার শারীরিক কৃশতা ও দুর্বলতার জন্য ইহার পিতা বা অগ্ৰজদ্বয় ইহাকে উচ্চশিক্ষায় প্ৰবৰ্ত্তিত করান নাই। প্ৰাইভেট শিক্ষকের সাহায্যে ঘাঙ্গালা ও ইংরেজী বিষয়ে কেবল জমিদারী সেরেস্তার কাৰ্য্য পরিচালনোপযোগী শিক্ষায় সুশিক্ষিত করাইয়াছিলেন। অগ্ৰজদ্বয় ইহার কাৰ্য্যদক্ষতায়, ন্যায়পরতায় ও বিশ্বস্ততায় বিমুগ্ধ হইয়া ২০ বৎসর বয়সে ইহারই উপর এষ্টেটের কাৰ্য্যভার নিহিত করিয়া চিরজীবন নিশ্চিন্তভাবে কাটাইয়া গিয়াছেন। এমন কি বিভক্ত হইবার পরেও ইহার কনিষ্ঠাগ্রজ বিদ্যানিধি মহাশয় ৬ কাশীধামে বাস করিবার সময়ে বয়ঃপ্ৰাপ্ত পুত্ৰগণ খাকা সত্ত্বেও নিজ এষ্টেটের যাবতীয় দায়িত্বযুক্ত কাৰ্য্য অন্যনিরপেক্ষভাবে নির্বাহিত করিবার নিমিত্ত ইহার উপর ন্যস্ত করিয়াছিলেন। বিভক্ত হইবার পরেও অন্ততঃ ২০ বৎসর। পৰ্যন্ত ইনি ইজমাল এষ্টেটের কাৰ্য্যপরিচালক ছিলেন। ইজমাল এষ্টেটের যে সম্পত্তি তাহাও একটী আঢ্য জমিদারের জমিদারী অপেক্ষা অল্প নহে। ইনি এখনও দেশের কল্যাণকর অশেষবিধ কাৰ্য্যে সর্বদা অভিনিবিষ্ট থাকিয়াও নিজের সুবিশাল এষ্টেটুকে শান্তিময় করিয়া অবলীলাক্রমে চালাইতেছেন। এরূপ একটা এষ্টেটু চালাইবার নিমিত্ত কখনও ম্যানেজার-নিয়োগের কল্পনাও করেন

